ԱՄՓՈՓԱԹԵՐԹ
«ՏԱՐԱԾՔՆԵՐ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1․ ՀՀ կադաստրի կոմիտե  
	29 նոյեմբերի 2024թ.

	
	Գրություն N ՍԹ/20153-2024

	Ի պատասխան Ձեր 2024 թվականի նոյեմբերի 22-ի N 1/17․1/12824-2024 գրության՝ «Տարածքներ հետ վերցնելու և ամրացնելու մասին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը․
Հիմք ընդունելով անշարժ գույքի էլեկտրոնային տեղեկատվական շտեմերանի տվյալները՝ առաջարկում ենք Նախագծի 1-ին և 3-րդ կետերում «N 04062024-01-0252» թվերը փոխարինել «N 27062024-01-0137» թվերով։
Հայտնում ենք նաև, որ Նախագծի 1-ին կետով ներկայացված քաղաք Երևան, Ա․ Արմենակյան փողոց, 129 հասցեում գտնվող 01-009-0083-0040 կադատրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0․125983 հա) չի համապատասխանում պետական գրանցման տվյալին (ըստ վկայականի՝ 0․1108 հա), ուստի առաջարկում ենք այն կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված հողամասի նոր հատակագիծ՝ հաստատված համայնքի ղեկավարի կողմից։
Միաժամանակ տեղեկացնում ենք, որ անշարժ գույքի շուկայական արժեքին մոտարկված կադաստրային արժեքը հաշվարկվում և ձևավորվում է միայն ամբողջ գույքային միավորի համար, հետևաբար Նախագծում նշված առանձին հարկերի նշված մակերեսների շուկայական արժեքին մոտարկված կադաստրային արժեքների վերաբերյալ տեղեկատվություն հնարավոր չէ տրամադրել։ Բացի այդ՝ Կադաստրի կոմիտեն անշարժ գույքի սկզբնական արժեքի հաշվարկման գործառույթ չի իրականացնում։
	Ընդունվել է։
Նախագծի 1-ին և 3-րդ կետերում «N 04062024-01-0252» թվերը փոխարինվել են «N 27062024-01-0137» թվերով։
Անդրադառնալով ք․ Երևան, Ա․ Արմենակյան փողոց, 129 հասցեում գտնվող հողամասի խնդրին՝ հարկ ենք համարում նշել, որ նշված հասցեի շենքում, բացի Էկոպարեկային ծառայությունից, տեղակայված են նաև ՀՀ աշխատանքի և սոցիալական հարցերի նախարարության միասնական սոցիալական ծառայության անձի ֆունկցիոնալության գնահատման և աջակցող միջոցներով ապահովման վարչությունը, Հայանտառ պետական ոչ առևտրային կազմակերպությունը, ինչպես նաև այլ կազմակերպություններ։ Պետական գույքի կառավարման մասին ՀՀ օրենքի 7-րդ հոդվածի 1-ին մասի 21-րդ կետի համաձայն՝ պետական գույքի կառավարման կոմիտեն է կազմակերպում պետական անշարժ գույքի նկատմամբ սեփականության (օգտագործման) իրավունքի պետական գրանցման աշխատանքները, նույն օրենքի 15-րդ հոդվածի 3-րդ մասի համաձայն՝ պետական անշարժ գույքի նկատմամբ սեփականության (օգտագործման) իրավունքի պետական գրանցման աշխատանքների կազմակերպիչ և պատասխանատու է համարվում կոմիտեն։ 
Այսպիսով, կադաստրային քարտեզում ճշգրիտ տեղադրելու նպատակով ազգային գեոդեզիական կոորդինատային համակարգով կազմված և սահմանված կարգով հողամասի նոր հատակագիծը ներկայացնելու վերաբերյալ խնդրին Էկոպարեկային ծառայությունը կարող է անդրադառնալ նշված հասցեի 3-րդ հարկի տարածքն իրեն ամրացվելուց հետո, հետագայում՝ բարձրացված խնդիրը Պետական գույքի կառավարման կոմիտեի հետ քննարկելով՝ հաշվի առնելով պետական գույքի կառավարման կոմիտեին օրենքով վերապահված լիազորությունները։
Ինչ վերաբերում է Նախագծում անշարժ գույքի շուկայական արժեքին մոտարկված կադաստրային արժեքը միայն ամբողջ գույքային միավորի համար հաշվարկվելու և ձևավորվելու, Նախագծում նշված առանձին հարկերի նշված մակերեսների շուկայական արժեքին մոտարկված կադաստրային արժեքների վերաբերյալ տեղեկատվություն տրամադրելը հնարավոր չլինելու, անշարժ գույքի սկզբնական արժեքի հաշվարկման գործառույթ չիրականացնելու վերաբերյալ Կադաստրի կոմիտեից ստացված տեղեկատվությանը, ապա այն ընդունվել է ի գիտություն։
Հարկ ենք համարում նաև նշել, որ Նախագծի 1-ին կետում նշված՝ 2-րդ հարկի 289.2 քառ. մետր մակերեսով տարածքի 220,549 ՀՀ դրամ սկզբնական արժեքը վերցվել է ՀՀ կառավարության 22․06․2023 թվականի N 1015-Ա որոշումից, իսկ Նախագծի 3-րդ կետում նշված 605․2 քառ․ մետր մակերեսով 3-րդ հարկի 465368,54 ՀՀ դրամ սկզբնական արժեքը՝ ՀՀ տարածքային կառավարման և ենթակառուցվածքների նախարարի 07.10.2022 թվականի N ԳՍ/26662-2022 գրությամբ կարծիքի ներկայացված ՀՀ կառավարության Տարածք հետ վերցնելու, ամրացնելու և անհատույց օգտագործման իրավունքով ամրացնելու մասին որոշման նախագծից։  
Միաժամանակ հայտնում ենք, որ քաղաք Երևան, Ա․ Արմենակյան փողոց, 129 հասցեում գտնվող շենքի 3-րդ հարկի ամրացումը Էկոպարեկային ծառայությանը հրատապ է։

	2․ ՀՀ տարածքային կառավարման և ենթակառուցվածքների նախարարություն
	03 դեկտեմբերի 2024թ․

	
	Գրություն N ԴԽ//39298-2024

	Ի պատասխան Ձեր 22․11․2024թ․ թիվ 1/17.1/12824-2024 գրության․
«Տարածքներ հետ վերցնելու և ամրացնելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ ՀՀ տարածքային կառավարման և ենթակառուցվածքների նախարարությունը հայտնում է հետևյալը․
1․ սույն Նախագծի 4-րդ կետի 1-ին ենթակետում աշխատանքների իրականացումը բառերը փոխարինել աշխատանքները բառերով,
2․ սույն Նախագծի 5-րդ կետի 1-ին ենթակետի ա․ պարբերությունում նշել, թե որ պահից սկսած պետք է հաշվարկել այդ նույն պարբերությունում նշված քսանօրյա ժամկետը։ 
	Ընդունվել է։
Նախագծի 4-րդ կետի 1-ին ենթակետում աշխատանքների իրականացումը բառերը փոխարինվել է աշխատանքները բառերով։
Նախագծի 5-րդ կետի 1-ին ենթակետի ա պարբերությունում իրականացվում են բառերից հետո լրացվել են համաձայնագրի կնքման օրվանից բառերը։

	3․ ՀՀ ֆինանսների նախարարություն
	[bookmark: _GoBack]10 դեկտեմբերի 2024թ․

	
	Գրություն N 01/9-2/25920-2024

	Ձեր 22.11.2024թ. N 1/17.1/12824-2024 գրությամբ ներկայացված Տարածքներ հետ վերցնելու և ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծի 1-ին և 2-րդ կետերով առաջարկվում է ՀՀ շրջակա միջավայրի նախարարության էկոպարեկային ծառայությանը (Ծառայություն) ամրացված ՀՀ սեփականություն հանդիսացող՝ ք. Երևան, Նորք-Մարաշ, Արմենակյան փողոց 129 հասցեում գտնվող շենքի 2-րդ հարկի 288.2 քառ. մետր մակերեսով տարածքը (Տարածք N1) հետ վերցնել և անժամկետ և անհատույց օգտագործման իրավունքով հանձնել ամրացնել «Հայանտառ» ՊՈԱԿ-ին:
Միաժամանակ Նախագծի 3-րդ կետով առաջարկվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված և անհատույց օգտագործման իրավունքով ՊՈԱԿ-ին հանձնված ամրացված, ՀՀ սեփականությունը հանդիսացող՝ քաղաք Երևան, Նորք-Մարաշ, Ա․ Արմենակյան փողոց 129 հասցեում գտնվող շենքի 605․2 քառ․ մետր մակերեսով 3-րդ հարկը (Տարածք 2) հետ վերցնել և ամրացնել (հանձնել) Ծառայությանը՝ օրենքով և կանոնադրությամբ Ծառայությանը վերապահված լիազորությունների ու խնդիրների իրականացման, անհրաժեշտ աշխատանքային պայմանների ստեղծման նպատակով։
Չնայած հիմնավորմամբ նշվել է համաձայն Նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում, այնուամենայնիվ առաջարկում ենք Նախագծի հիմնավորման շրջանակներում բացահայտել  տրամադրվող տարածքների հետագա պահպանման և վերանորոգման ծախսերի (եթե այդպիսիք առկա են) չափի ու ֆինանսավորման աղբյուրների վերաբերյալ տեղեկատվությունը՝ պետական բյուջեի ծախսերի վրա հնարավոր ազդեցությունը գնահատելու նպատակով:
	Չի ընդունվել։
Տարածքների վերանորոգման աշխատանքներ չեն նախատեսվում։
Միաժամանակ Ֆինանսների նախարարության գրությունում առկա է վրիպակ, մասնավորապես նշված է 288.2 քառ. մետր, մինչդեռ Նախագծի 1-ին կետում նշված է 289.2 քառ. մետր։ 

 



